
	Tacaíocht Phleanála 
um Fhorbairt Scoile  



Leideanna molta chun cabhrú le dréachtú do
phlean scoile uile don
Cheol
	Cuirfear cúrsaí inseirbhíse ar fáil don Cheol le linn na scoilbhliana 2004-2005. I mbliana, díreoidh an phleanáil scoilbhunaithe ar mhúinteoirí a chur ar an eolas maidir le príomhtheachtaireachtaí an Churaclaim Cheoil agus ar idirghníomhaíocht bhríomhar le gnéithe an churaclaim sin a spreagadh. Beidh an obair sin mar bhonn eolais agus tacaíochta d’fhorbairt an phróisis phleanála don Cheol.
Is é aidhm na leideanna seo cabhair a thabhairt do mhúinteoirí plean scoile uile a fhorbairt don Cheol.

Leideanna um Pleanáil Churaclaim: Ceol
Is féidir an cháipéis seo a úsáid chun tacú le gnéithe éagsúla den phleanáil scoile don Cheol i gcomhthéacs an Churaclaim Bhunscoile (1999). Is iad na cáipéisí curaclaim cuí ná an Curaclam Ceoil agus Treoirlínte Múinteoirí don Cheol. Ar mhaithe le nascadh agus comhtháthú b’fhiú féachaint ar cháipéisí eile curaclam.
Is féidir na leideanna pleanála a úsáid i slite éagsúla:
· mar chreatlach do phlean forbartha scoile uile don Cheol

    m.sh. d’fhéadfadh an scoil/príomhoide/comhordaitheoir é a úsáid chun na teidil 

   riachtanacha a aithint. (Tá na teidil ar fáil ar theimpléad pleanála) 

· mar threoir don scoil chun an cleachtas mar atá a athbhreithniú

    m.sh. d’fhéadfadh plean scoile don Cheol a bheith i bhfeidhm acu cheana féin agus an

   cháipéis seo a úsáid chun a plean reatha a athbhreithniú

· mar struchtúr chun cinntí a deineadh roimhe seo maidir le Ceol a tharraingt le chéile 
    m.sh. d’fhéadfadh cinntí a bheith déanta ag scoil cheana féin i ndáil le gnéithe den

    Cheol agus d’fhéadfaidís an cháipéis seo a úsáid chun na cinntí seo a chur le chéile

· mar straitéis chun díriú ar thosaíochtaí aitheanta i leith an Cheoil 
Ní mór do scoileanna aird ar leith a dhíriú ar na gnéithe seo leanas agus iad i mbun pleanála don churaclam: 

· an cur chuige a bheith réadúil ach san am céanna dúshláin chuí a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach a bheith aireach i gcónaí ar na spriocanna náisiúnta maidir le litearacht agus uimhearthacht

· cothromaíocht a bheith ann idir an dul chun cinn agus an fhorbairt le linn an phróisis  – cinnteoidh  an cur chuige seo go leanfar leis ar na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar thorthaí foghlama na ndaltaí. Ní mór an Bord Bainistíochta agus na tuismitheoirí a chur ar an eolas faoin dul chun cinn seo.

Tá na leideanna leagtha amach chun cabhrú leis an bpróiseas pleanála. Cabhróidh na leideanna chun plean forbartha scoile uile don Cheol a thabhairt le chéile, a bheidh in oiriúint do chomhthéacs na scoile. B’fhéidir nach mbainfidh roinnt de na leideanna le scoil ar leith agus b’fhéidir go mbfhiú cinn eile a chur san áireamh. Ba chóir leasuithe a dhéanamh de réir mar a is gá.

Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith ar an eolas faoin bplean críochnaithe toisc go mbeidh a bpleanáil fadtréimhseach agus gearrthréimhseach féin bunaithe air. Beidh sé ina ábhair eolais freisin do mhúinteoirí sealadacha faoi na cuir chuige agus na modheolaíochtaí a úsáidtear sa scoil. Ba chóir go mbeadh cóip den phlean ar fáil do gach múinteoir chun treoir a thabhairt dó/di ina gcleachtas aonair. Féadfaidh an pobal scoile breathnú ar an bplean chomh maith.
Tá leideanna pleanála curaclaim, leis an struchtúr agus an leagan amach céanna, ar fáil don Bhéarla, Gaeilge, Matamaitic, Eolaíocht, Oideachas Sóisialta Pearsanta agus Sláinte, na hAmharcealaíona agus Corpoideachas.

Tá Curaclaim na Bunscoile ar fáil ar shuíomh idirlín an CNCM (NCCA), www.ncca.ie 
Tá eolas breise ar fáil don Cheol ar shuíomh idirlín an  CTCB (PCSP), www.pcsp.ie 
CEOL
Fógra: Cé go bhfuil gach iarracht déanta cruinneas a chinntiú, ba chóir do scoileanna breathnú ar cháipéisí curaclaim, PCSP, SDPS, ciorcláin/foilseacháin/reachtaíocht chuí má tá aon cheist shonrach acu ar an ábhar seo.
(A) Ceisteanna chun breathnú ar phlean scoile uile don Cheol:                                 
· Cad é cuspóir an phlean seo? 
· Cad iad na céimeanna atá riachtanach chun an plean a chur le chéile?
· Cé ba chóir a bheith rannpháirteach agus conas a mbainisteofar a n-ionchur?
· An bhfuil saineolas áirithe foirne sa réimse seo a d’fhéadfaí a úsáid?
· An féidir saincheisteanna atá bainteach leis an bplean a aithint ag an am seo?
(B) Céimeanna molta le leanúint chun na pleananna curaclaim seo nó eile a chur le chéile: 
	(
	Athbhreithniú
    Taighde

Ullmhúchán
	Aontaigh faoi aidhmeanna don phlean seo, m.sh.
Tá sé mar aidhm againn tríd an bplean seo, arna chur le chéile de réir an churaclaim Cheoil, ár gcur chuige i leith theagasc agus foghlaim an Cheoil a leagan amach. Beidh an plean seo mar bhunús do phleanáil ghearrthréimhseach agus fhadtréimhseach múinteoirí. Lena chois sin, cuirfidh sé na cuir chuige agus na modheolaíochtaí a úsáidtear inár scoil in iúl do mhúinteoirí úra nó sealadacha 

· Déan athbhreithniú ar an gcleachtas mar atá i dteagasc an Cheoil sa scoil. Cad é an cleachtas mar atá gur féidir a bhreacadh síos anois? An bhfuil gnéithe den chleachtas a chaithfear a fhorbairt trí phleanáil gníomhaíochta?
· Cáipéisí taighde curaclaim, ábhair PCSP, acmhainní agus ábhair in úsáid sa scoil, Ag Breathnú ar an Scoil Againne (ROE), Dréacht-Treoirlínte CNCM(NCCA) do Mhúinteoirí Mac Léinn faoi Mhíchumais Ghinearálta Foghlama…
· Tagairt a dhéanamh do pholasaithe/churaclaim phleanála eile atá i bhfeidhm ag an scoil a d’fhéadfadh tionchar a bheith acu ar an bplean seo – Riachtanais Speisialta, Rannpháirtíocht na dTuismitheoirí, Oideachas Ealaíona, Clár Teanga, OSPS, Matamaitic, OSIE ...

	(
	Comhairliúchán-
Dul i gComhaitle le
	· Téigh i gcomhairle le múinteoirí, tuismitheoirí, daltaí, an Bord Bainistíochta, PCSP, SDPS, Ionaid Oideachais, Coláistí Oideachais, eagraíochtaí ceoil … de réir mar is cuí.

	(
	Dréachtphlean a ullmhú
	· (Féach creat thíos). Beidh tionchar ag comhthéacs na scoile ar an bplean a nglacfar leis. (Féach Treoirlínte do Mhúinteoirí: Curaclam Ceoil lth. 28-29; Ag Breathnú ar an Scoil againne p. ix)

	(
	   Scaipeadh
	· Scaip an dréachtphlean, téigh i gcomhairle le baill phobal na scoile de réir mar is cuí agus leasaigh más gá. 

	(
	   Daingniú
       agus
 Cumarsáid
	· Cuir an plean faoi bhráid an Bhoird Bhainistíochta le daingniú. 

· Cuir an plean daingnithe in iúl do bhaill phobal na scoile de réir mar is cuí. 


Leideanna um Pleanáil Churaclaim : Ceol
Réamhrá agus Réasúnaíocht
 (a) Réamhrá
Luaigh conas ar cuireadh an plean le chéile agus cé a bhí rannpáirteach ann (próiseas agus comhpháirtíocht mar is cuí).
(b) Réasúnaíocht
Cén fáth ar chóir ceol a theagasc? An tábhacht a bhaineann le ceol inár scoil – déan tagairt do cháipéisí curaclaim maidir leis an gceol (féach lth. 2-3, Treoirlínte do Mhúinteoirí) 
Na cúiseanna gur deineadh cinneadh díriú ar an réimse seo le haghaidh forbartha, m.sh.,

Le teagasc agus foghlaim an cheoil  inár scoil a thabhairt chun tairbhe
Chun cur chuige comhleanúnach a chur ar fáil do theagasc an cheoil ar fud na scoile ina hiomláine
Chun athbhreithniú a dhéanamh ar an bplean reatha don cheol i bhfianaise Churaclam na Bunscoile 1999
______________________________________________________________________________________________

Fís agus Aidhmeanna
(a) Fís
An plean a cheangal le spiorad sainiúil na scoile (éiteas) m.sh.
Táimid ag iarraidh cabhrú leis na leanaí inár scoil a gcumas a bhaint amach ...
(b) Aidhmeanna
Luaigh cad a theastaíonn ón scoil a bhaint amach go hidéalach tríd an bplean seo a chur i bhfeidhm (Féach ar aidhmeanna agus cuspóirí don Cheol, Curaclam, lth. 13-15)
Aontaímid le haidhmeanna Churaclaim na Bunscoile don Cheol
· Cur ar chumas an linbh taitneamh a bhaint as ceol, agus tuiscint agus blas criticiúil a fháil air
· Oscailteacht an linbh maidir le cineálacha éagsúla ceoil a fhorbairt, chomh maith lena f(h)easacht orthu agus a f(h)reagairtí  orthu agus ceol Gaelach ina measc
· Acmhainneacht an linbh aonair  smaointe, mothúcháin agus eispéireas a chur in iúl trí cheol a fhorbairt leo féin  agus i gcomhar le daoine eile
· Cur ar chumas an linbh a c(h)umas ceoil a fhorbairt agus taithí a fháil ar an sult agus an sásamh a bhaineann le rannpháirtíocht bhríomhar i gcruthaitheacht ceoil
·  Muinín agus féinmheas an linbh a chothú trí rannpháirtíocht sa cheol
· Chun scileanna smaointeoireachta ag ord níos airde agus foghlaim ar feadh an tsaoil a chur chun cinn trí eolas, scileanna, coincheapa agus luachanna ceoil a fhoghlaim
· Chun cur le caighdeán saoil an linbh trí eispéireas ceoil aestéitiúil 
An bhfuil aidhmeanna breise ann a bhaineann le comhthéacs do scoile féin?
Tabharfar aghaidh ar an bplean Ceoil seo faoi na ceannteidil seo a leanas
Pleanáil Curaclaim:
1. Snáitheanna agus Snáithaonaid
2. Cur Chuige agus Modheolaíocht
3. Nascadh agus Comhtháthú
4. Measúnú agus Coimeád Cuntas
5. Leanaí le Riachtanais Éagsúla
6. Comhionannas agus Rannpháirtíocht 
Pleanáil Eagraíochta:
7. Clár ama
8. Acmhainní agus TFC (ICT)
9. Sláinte agus Sábháilteacht
10. Pleanáil agus Tuairisciú Múinteoirí Aonair
11. Forbairt Foirne
12. Rannpháirtíocht Tuismitheoirí 

13. Nascanna leis an bPobal
1. Snáitheanna agus Snáithaonaid
(Tagair do Churaclam lth. 16-81)
· An bhfuil cur amach ag múinteoirí ar Shnáitheanna/Snáithaonaid/cuspóirí ábhair don leibhéal ranga atá acu? 
· Ranganna naíonán lth.16-27
· Rang a haon agus rang a dó lth. 28-43
· Rang a trí agus agus a ceathair lth. 44-61
· Rang a cúig agus a sé lth. 62-81.
· Conas  a choimeádtar an cleachtas seo sa tsiúl nuair a athraíonn múinteoirí ranganna nó nuair a thagann múinteoirí nua ar an bhfoireann?
· An bhfuil leanúnachas, dul chun cinn agus comhleanúnachas ó rang go chéile?
· An bhfuil cur amach ag múinteoirí ar choincheapa ceoil: tuiscint ar chuisle, tuiscint ar fhad, tuiscint ar luas, tuiscint ar airde, tuiscint ar dhinimic, tuiscint ar struchtúr, tuiscint ar tondath, tuiscint ar uigeacht, tuiscint ar stíl?
· An bhfuil na trí Shnáithe – Éisteacht agus Freagairt, Seinnt agus Cumadóireacht clúdaithe go cuimsitheach agus an bhfuil siad ar chomhchéim?
· An bhfuil nithe faoí leith le cur san áireamh i scoileanna ilranganna/beaga?
· An úsáidtear cur chuige téamúil sa scoil ag amanna áirithe den bhliain?
2. Cur Chuige agus Modheolaíocht
(Déan tagairt don Churaclam agus do na Treoirlínte do Mhúinteoirí  lth. 54 – 129)
· An mbíonn baint ghníomhach ag na leanaí uile le hoideachas ceoil inár scoil?
· An mbíonn baint ghníomhach ag na múinteoirí uile le hoideachas ceoil inár scoil?
· Má bhíonn múinteoirí seachtracha ag tacú le gnéithe sainiúla den churaclam ceoil, an bhfuil siad ar an eolas maidir le curaclam ceoil 1999? Cén bhaint a bhíonn acu leis an bpróiseas pleanála don cheol?
· An bhfuil dearcadh dearfach sa scoil maidir leis an gceol a spreagann chomhoirbiú msh roinnt smaointe, scileanna agus acmhainní?   (Féach Treoirlínte do Mhúinteoirí lth. 29)
· Conas a chothaíonn an cur chuige agus na modheolaíochtaí a úsáidtear rannpháirtíocht ghníomhach thaitneamhach sa churaclam ceoil?
· An gcuirtear deiseanna ar fáil chun feabhas a chur ar shaol na leanaí trí mheán an cheoil?
Éisteacht agus Freagairt
 (Tagair do Churaclam lth. 21-23, (Naíonáin); lth. 34-36, (Rang a hAon & a Dó ); lth. 50-53, (Rang a Trí agus a Ceathair); lth. 68 -72 (Rang a Cúig & a Sé;  Treoirlínte do Mhúinteoirí lth. 55-71)
· Conas a thugtar deiseanna do leanaí éisteacht le ceol agus freagairt dó m.sh. taithí a fháil ar réimse leathan de stíleanna ceoil, traidisiúin agus cultúir?
· Conas a chuireann an múinteoir deiseanna éisteachta agus freagartha gníomhacha ar fáil m.sh. ceisteanna a chur, leideanna a thabhairt,  moltaí a dhéanamh, éisteacht le samplaí gearra arís is arís eile (Féach ar Treoirlínte do Mhúinteoirí lth. 57)  
· Conas a thugtar deiseanna do leanaí freagairt do cheol i slite éagsúla msh:
· Gluaiseacht
· Labhairt faoi ...
· Éisteacht le haghaidh uirlisí faoi leith agus/nó gnéithe faoi leith
· Tarraingt agus péinteáil
· Scór ceoil déanta le léaráidí a leanúint/a chruthú
· Scríbhneoireacht mar fhreagra ar an gceol
· Cumadóireacht
· Ag casadh amhráin nó ag seinm leis an gceol
· Cluichí ceolmhara agus/nó gníomhamhráin.
· An mbíonn an deis ag leanaí oibriú i ngrúpaí difriúla, m.sh. grúpa iomlán, grúpaí beaga, i mbeirteanna agus ina n-aonar? (Féach Treoirlínte do Mhúinteoirí lth. 29)
· An mbíonn deiseanna ag leanaí oibriú le chéile/comhoibriú?
· An mbíonn deiseanna ag leanaí freagraí éagsúla cruthaitheacha a thabhairt ar fhadhbanna a chuirtear os a gcomhair amach? (Féach Treoirlínte do Mhúinteoirí lth. 71)
· Cad iad na deiseanna a chuirtear ar fáil do thaispeántas beo?
· Ábhair Éisteachta: An gcuirtear réimse leathan d’ábhair ar fáil?
· Ceol taifeadta ar fhístéip, clostéip, dlúthdhiosca nó teicneolaíocht ceoil
· Cnaguirlisí tiúnta agus neamhthiúnta 
· Earraí comhshaoil cosúil le réimsí de mhiotail, adhmaid nó snáithíní
· Uirlisí leis an leanbh/na leanaí sa rang
· Uirlisí séiseacha (mileoideacha)– fliúit Shasanach, feadóg stáin, pianó, giotár ...
· Uirlisí ceoil a sheinneann ball den bhfóireann, ceoltóir i measc na dtuismitheoirí nó sa cheantar áitiúil
· Éisteacht le grúpa, ensemble, banna ceoil, cór nó ceolfhoireann a thagann go dtí an scoil nó in ionad eile.
· Ábhair éisteachta a roghnú: Cad iad na hábhair a roghnaítear le héisteacht le fuaimeanna timpeallachta agus chun idirdhealú eatarthu. Conas a déantar cur síos orthu i dtéarmaí foinse, airde, dinimic, fad agus luas?
· Ceol taifeadta a roghnú: Conas a roghnaítear píosaí ceoil m.sh. ceol ó thraidisiúin scríofa agus neamhscríofa, clasaiceach agus ceol tíre, ceol ó Éirinn agus ó thíortha eile, ceol córúil agus uirlise, ceol aonair agus ensemble, ceol d’ócáidí  difriúla agus d’fhonn feidhmeanna difriúla?
Seinm
(Tagair do Churaclam lth. 24-25, (Naíonáin); lth. 37-40, (Rang a hAon & a Dó ); lth. 54-59, (Rang a Trí agus a Ceathair); lth. 73-78 (Rang a Cúig & a Sé); Treoirlínte do Mhúinteoirí lth. 72-90)
· Sa tSnáith Seinm an gcuirtear béim ar na nithe seo a leanas?
· Rannpháirtíocht ghníomhach thaitneamhach
· Scileanna, tuiscint agus eolas a fhorbairt
· Dearcadh agus suimeanna na leanaí a chur chun cinn
· Cruthaitheacht a fhorbairt.
· Conas a mhúintear amhráin? Déan machnamh ar na saincheisteanna seo a leanas:
· Glór, taifeadadh, uirlis, bileoga ceoil a úsáid 
· Foghlaim trí éisteacht
· An tamhrán a roghnú
· Cloí le réimse glóir na leanaí
· Acmhainní
· Conas a fhorbraítear scileanna amhránaíochta éifeachtúla? (Féach Treoirlínte do Mhúinteoirí lth. 78-83). Déan machnamh ar shaincheisteanna a bhaineann le:
· Modheolaíocht teagaisc
· Stiúradh
· Caighdeán glóir a fheabhsú
· Cleachtadh glóir
· Conas a spreagtar na nithe seo a leanas – canadh i bpáirteanna, rothlaim a theagasc, amhráin le páirtí (díséad) agus amhráin i bpáirteanna? (Féach Treoirlínte do Mhúinteoirí lth. 86-87).
· Cad é an cur chuige scoile uile maidir le fáil réidh le deacrachtaí sa chanadh?  (Féach Treoirlínte do Mhúinteoirí lth. 90)
· Cad iad na cuir chuige a úsáidtear maidir le litearthacht ceoil? (Féach Treoirlínte do Mhúinteoirí lth. 91-105)
· Cad iad na deiseanna a chuirtear ar fáil d’uirlisí a sheinm sna ranganna uile? (Féach Treoirlínte do Mhúinteoirí lth. 106-111)
· An mbaintear úsáid as uirlisí séiseacha (mileoideacha) agus, má bhaintear, cén rang/cé na ranganna ina mbaintear úsáid astu?
· Cad iad na deiseanna a chuirtear ar fáil do thaispeántas do lucht féachana?
· Laistigh den rang
· Ranganna eile
· Tuismitheoirí
· An pobal go ginearálta
Cumadóireacht
(Tagair do Churaclam lth. 26-27, (Naíonáin); lth. 41-43, (Rang a hAon & a Dó );  lth. 60-61, (Rang a Trí agus a Ceathair); lth. 79-81, (Rang a Cúig & a Sé), Treoirlínte do Mhúinteoirí  lth. 112-129)


· Cad iad na deiseanna a chuirtear ar fáil ionas gur féidir le leanaí a gcruthaitheacht sa cheol a fhorbairt?
· An dtugtar deiseanna do leanaí ceol a thobchumadh (a chumadh), a phlé, a mheas agus a thaifeadadh mar chuid de Snáithe na Cumadóireachta?
· An gcuirtear deiseanna ar fáil chun tobchumadóireacht/cumadóireacht a dhéanamh i gcomhthéacsanna éagsúla
· Chun dul le rann, amhrán, dán nó scéal
· Chun na coincheapa/eilimintí ceoil a phlé
· Chun trialacha a dhéanamh le fuaim
· Chun carachtar, meon nó suíomh a chur in iúl
· Chun eachtraí a léiriú
· Chun coincheap teibí a chur in iúl
· Iniúchadh a dhéanamh ar fhonn
· An dtugtar deiseanna do leanaí cumadóireacht/tobchumadóireacht a dhéanamh ag baint úsáide as fuaimeanna glóir, fuaimeanna coirp, uirlisí agus fuaimeanna timpeallachta?
· Cad iad na saincheisteanna bainistíochta nach mór a chur san áireamh agus gníomhaíocht cumadóireachta á heagrú? 

· An dtugtar deiseanna do leanaí cur leis na bunrialacha le haghaidh gníomhaíocht chruthaitheach ceoil? (Féach Treoirlínte do Mhúinteoirí lth. 113 -114)
3. Nascadh agus Comhtháthú
(Déan tagairt do na Treoirlínte do Mhúinteoirí  lth. 19-24, 41)
· Nascáil:
· Conas a cheanglaítear agus a nascaítear Snáitheanna an churaclaim – Éisteacht agus Freagairt, Seinnt agus Cumadóireacht.
· Comhtháthú:
· Conas a chomhtháitear an ceol le hábhar eile i slí a chuireann le haidhmeanna agus spriocanna an churaclaim sa dá ábhar araon?
· An mbaintear úsáid as gníomhaíochtaí téamaí-bhunaithe chun tacú le comhtháthú? An féidir iad a liostáil mar chuid den phlean?
4. Measúnú agus Coimeád Cuntas
(Féach ar bheartas na scoile maidir le Measúnacht,  Curaclam lth. 84-91, Treoirlínte do Mhúinteoirí lth. 25-27,126-129)
· Conas a úsáidtear measúnacht mar bhonn eolais i dteagaisc agus i bhfoghlaim an cheoil?
· Cad é go díreach gur cheart measúnacht a dhéanamh air?
· Conas a bhaintear an leas is fearr as dírbhreathnú an mhúinteora ar an rang iomlán, ar ghrúpaí agus ar leanaí aonair?
· Cad iad na modhanna measúnachta eile a mbaintear leas astu?
· Tástálacha agus tascanna a cheap an múinteoir féin
· Tionscadail
· Próifílí curaclaim
· Bailiúcháin d’obair an pháiste 
· Taifid d’obair na leanaí
· Scóir grafacha/le léaráidí
· Conas a choinnítear cuntas ar an dul chun cinn?
· Conas a chuirtear an dul chun cinn sin in iúl do thuismitheoirí?
5. Leanaí le Riachtanais Éagsúla
 (Déan tagairt do na Treoirlínte do Mhúinteoirí  lth. 42-43)

· An ndéantar gníomhaíochtaí a athrú nó a chur in oiriúint sa tslí is gur féidir le gach leanbh bheith rannpháirteach i gceol sa seomra ranga?
· An mbíonn freagracht/ról níos leithne ag cúntóir riachtanas speisialta (SNA) i rith roinnt gníomhaíochtaí ceoil?
· Cad é an dúshláin a chuireann an scoil ar fáil do leanaí a bhfuil cumas thar na bearta acu?
· Cén réiteach speisialta a bhfuil gá leis d’aon leanbh faoi mhíchumas?
6. Comhionannas agus Rannpháirtíocht
(Tagair do Bheartas Comhionannais na Scoile, Treoirlínte do Mhúínteoirí lth. 13-14)
· An bhfuil saincheisteanna inscne ann le cur san áireamh maidir le teagasc an cheoil m.sh.rogha na n-amhrán, úsáid uirlisí ...
· An dtugtar deiseanna cothroma do bhuachaillí is do chailíní maidir le bheith rannpháirteach i ranganna is i ngníomhaíochtaí?
· An mbíonn na deiseanna céanna ag buachaillí agus cailíní cleachtadh bheith acu ar gach Snáithe?
· Eile
· An úsáidtear an rang mar dheis d’fhonn cultúr na ndaltaí uile a chomhtháthú, m.sh. daltaí idirnáisiúnta?
· Riachtanais pháistí faoi mhí bhuntáiste a aithint más ann dóibh agus freastal cuí a dhéamamh orthu
Pleanáil Eagraíochta:
7. Clár ama
(Féach ar Réamhrá Churaclam na Bunscoile lth. 70, Treoirlínte do Mhúinteoirí lth. 17,41)
· Cé mhéad ama a chuirtear ar fáil don cheol ag gach leibhéal? Cén struchtúr a bhaineann leis an am sin?
· An eagraítear blocanna ama le haghaidh gnéithe faoi leith d’oideachas na h-ealaíona? (Féach Treoirlínte do Mhúinteoirí lth. 17)
8. Acmhainní agus TEC
· An bhfuil liosta d’acmhainní, trealaimh agus uirlisí atá ann don cheol? 
· Cé atá freagrach as?
· An bhfuil cóip ag gach múinteoir?
· An mbíonn na hacmhainní stóráilte i suíomh lárnach? An bhfuil clár ama ann maidir lena n-úsaid?
· An bhfuil a ndóthain acmhainní ann do na ranganna uile? Conas a choinnítear  na hacmhainní sin agus conas a déantar bainistiú orthu?
· An gceannaíonn múinteoirí aonair acmhainní / uirlisí nó an gceannaítear iad ar bhonn lárnach?
· Cad iad na hacmhainní a mbíonn gá leo? (Féach Treoirlínte do Mhúinteoirí  lth. 133, lth. 141-149)
· An féidir acmhainní a fháil ar iasacht ón leabharlann/ón ionad oideachais áitiúil? 
TEC (ICT)
(Déan tagairt don Churaclam lth. 11-12 agus do na Treoirlínte do Mhúinteoirí  lth. 124-125, Teicneolaíocht Faisnéise agus Cumarsáide (ICT) i gCuraclam na Bunscoile: Treoirlínte do Mhúinteoirí)
· Cén ról a bheidh ag TEC sa phlean ceoil, m.sh. úsáid a bhaint as ábhair ilmheáin, CD-ROMeanna, fístéipeanna?
· Cad iad na bogearraí cuí atá le fáil faoi láthair sa scoil?
· Conas agus cén áit a stóráiltear na bogearraí? An bhfuil teacht orthu go héasca?
· An féidir an tIdirlíon á úsáid chun teacht ar shuíomhanna idirlín, an féidir obair a chur i láthair ar shuíomh idirlín na scoile?
· An bhfuil cód cleachtais ann chun úsáid shábháilte an idirlín a chinntiú? An gcaithfear crua-earraí agus bogearraí cuí a chur ar an ríomhaire leis an sábháilteacht seo a chinntiú? An gcuireann na múinteoirí iad féin ar an eolas maidir leis an ábhar a bhíonn ar na suímh idirlín sula n-úsáideann na leanaí iad? An ndéantar monatóireacht leanúnach ar na suímh idirlín seo?
9. Sláinte agus Sábháilteacht
(Déan tagairt do Threoirlínte do Mhúinteoirí,  lth. 18)
· An ndéantar machnamh ar na nithe seo a leanas nuair atá pleanáil á déanamh le haghaidh ceoil:
· Contúirtí doiléire a bhaineann le leanaí a bheith ag gluaiseacht timpeall an tseomra ranga
· Áiseanna stórala
· Teacht ar threalamh, uirlisí agus an trealamh/na huirlisí a iompar
· Aeráil na seomraí ranga
· An méid spáis inar féidir le leanaí suí síos nó seasamh suas agus iad ag déanamh obair chórúil nó shéiseach
· Leibhéil chuí fuaime nuair atá clostrealamh agus uirlisí á n-úsáid.
10. Pleanáil agus Tuairisciú Muinteoirí Aonair
· Conas a chuirfidh plean na scoile uile agus cáipéisí curaclaim don cheol (faisnéis srl.) treoir ar fáil do mhuinteoirí aonair ina gcuid pleanáil ranga? 
· An mbainfidh múinteoirí úsáid as na Snáitheanna is na Snáithaonaid ina gcuid pleanála? An mbainfidh siad úsáid as cur chuige téamúil?
· Cén cuspóir a bheidh leis an gCuntas Míosúil maidir le hathbhreithniú is forbairt an phlean scoile uile / an ullmhúcháin aonair san todhchaí? Cén tslí is féidir é seo a láimhseáil?
11. Forbairt Foirne
· An bhfuil teacht ag múinteoirí ar leabhair thagartha, ábhair acmhainne, uirlisí, trealamh agus ar shuímh idirlín a bhaineann leis an gceol? 
· Cé a bheidh freagrach as monatóireacht an chur i bhfeidhm agus na forbartha?
· An féidir le baill foirne taighde a dhéanamh ar mhodheolaíochtaí nua? An féidir leo taispeántais, deiseanna chun ábhair/uirlisí nua a thástáil, agus measúnú a dhéanamh cioca ar cheart nó nár cheart iad a cheannach a shocrú?
· Má bhíonn múinteoirí seachtracha ag tacú le gnéithe sainiúla den churaclam ceoil, an nglacann siad páirt i bhforbairt foirne le haghaidh Ceoil?
· An gcuirtear eolas maidir le cúrsaí inseirbhíse, cuairteanna scoile, imeachtaí ceoil in iúl do gach aon duine? 
· An spreagtar múinteoirí le freastal ar chúrsaí inseirbhíse? An roinntear an saineolas a fhaightear ag na cúrsaí sin?
· An gcuirtear am ar fáil ag cruinnithe foirne chun gnéithe den churaclam Ceoil a phlé?
· An féidir le múinteoirí teacht ar shaineolaithe inmheánacha agus/nó seachtrachta chun pobal na scoile a chur ar an eolas agus chun cur lena scileanna i ngnéithe den cheoil?
· An dtugtar cabhair agus comhairle do chomhleacaithe a mbíonn a leithéid uathu, maidir le hullmhú agus cur i bhfeidhm an churaclaim Cheoil?
· An gcuirfear deiseanna ar fáil le haghaidh teagaisc fóirne? Cén chaoi a gcuirfear na deiseanna sin ar fail?
· Deiseanna a aimsiú do chur chuige scoile uile i leith Snáitheanna áirithe.
12. Rannpháirtíocht Tuismitheoirí 

(Déan tagairt do na Treoirlínte do Mhúinteoirí  lth. 30-35, Curaclam na Bunscoile, Foghlaim do Linbh, Treoirlínte do Thuismitheoirí)
· Déan liosta de na slite go bhféadfadh tuismitheoirí cabhrú lena leanbh maidir le suim a chothú sa cheol?
· Conas is féidir le tuismitheoirí a bheith rannpháirteach i dtacaíocht an chláir cheoil sa scoil? 
· An dtugtar cuireadh do thuismitheoirí taispeántais Ceoil na leanaí a fheiceáil?
· An mbíonn imeachtaí á eagrú , m.sh. Music for All Day, Seachtain na nEalaíon?
13. Nascanna leis an bPobal
· Conas is féidir le baill an phobail bheith rannpháirteach i dtacú leis an gclár ceoil m.sh. Composer in the Classroom, eagraíochtaí agus cumainn cheoil áitiúla?
· An mbíonn ceoltóirí sa cheantar áitiúil a d’fhéadfadh oibriú leis na leanaí, ceol a sheinm do na leanaí nó baill foirne a uas-sciliú?
· An mbíonn ionaid ann ar féidir leanaí a thabhairt ann chun éisteacht le ceol agus chun sult a bhaint as?
_______________________________________________________________________________________

Critéir Rathúlachta
An ndéanfaidh an plean seo difríocht do mhúineadh agus d’fhoghlaim Ceoil sa scoil? Déan liosta de na critéir a léireoidh rathúlacht. 
· Conas a bheidh a fhios againn go bhfuil an plean curtha i bhfeidhm? 
· Ullmhúchán mhúinteoirí bunaithe ar an bplean seo
· Modhanna atá luaite sa phlean a bheith á leanúint go rialta
· Eolas eile
· Conas a bhfuil a fhios againn go bhfuil aidhmeanna an phlean bainte amach? Cad iad na comharthaí? (Déan tagairt d’Aidhmeanna)
                   Seo cuid de na bealaí le torthaí an phlean a mheasúnú
· Aiseolas ó mhúinteoirí/thuismitheoirí/dhaltaí/ón bpobal
· Moltaí/tuairisc chigirí
· Eolas eile
· Ar fheabhsaigh an plean foghlaim na ndaltaí? 
· Tá dearcadh dearfach ag leanaí i leith ceoil agus baineann siad taitneamh as
· Tá suim ag leanaí i nithe a chur in iúl tríd an gceol
· Bíonn baint ag leanaí le hÉisteacht le ceol agus Freagairt dó, le ceol a Sheinm agus le ceol a chumadh
· Tá cur amach ag páistí ar iniúchadh fuaime de shaghsanna éagsúla m.sh.  fuaim glóir, cnagcheol coirp, fuaimeanna uirlisí  agus  timpeallachta san áireamh
· D’éist leanaí le cineálacha éagsúla ceoil ó chultuir éagsúla agus d’fhreagair siad do na bealaí difriúla
· Ta ar chumas na leanaí reimse leathan d’amhráin de chineálacha éagsúla agus ó chultúir éagsúla a chanadh 
· Seinneann leanaí uirlisí éagsúla 
· Tá taithí ag leanaí ar bhealaí éagsúla  inar féidir ceol a scríobh ; d’fhéadfadh  nodaireacht  an cheoil a leiriú go graifeach le léaráidí, le TEC agus go traidisiúnta 
· Tobchumann (cumann)  agus cruthaíonn leanaí ceol ag baint úsáide as foinsí fuaime éagsúla
· Labhrann leanaí faoina n-obair, déanann siad meastóireacht uirthi agus déanann siad í a thaifeadadh
______________________________________________________________________________________________
Cur i bhfeidhm
(a) Rólanna agus Freagrachtaí
Conas a thacófar leis an bplean, conas a dhéanfar é a fhorbairt agus é a chur i bhfeidhm agus cé a dhéanfaidh an tacú, an fhorbairt agus an cur i bhfeidhm sin, m.sh.
Cé a dhéanfaidh dul chun cinn an phlean a chomhordú, cé a ghlacfaidh le haiseolas ar a chur i bhfeidhm agus a thabharfaidh tuairisc don fhoireann ar a gcuid torthaí?
      Conas a dhéanfar monatóireacht agus measúnú ar an bplean agus cé a dhéanfaidh an dá rud?
(b) Fráma ama
                                  Luaigh an dáta faoinar cheart an plean a bheith curtha i bhfeidhm. 
______________________________________________________________________________________________

Athbhreithniú
Beidh gá leis an bplean seo a athbhreithniú ar bhonn rialta chun an curaclam Ceoil a chur i bhfeidhm ar an mbealach is fearr sa scoil.
(a) Rólanna agus Freagrachtaí
           Ainmnigh iad sin a bheidh páirteach san athbhreithniú
· Múinteoirí
· Daltaí
· Tuismitheoirí
· Coimeádaithe poist/comhordaitheoir an phlean
· Bord Bainistíochta/ROE/Eile
Tá sé tábhachtach go mbeidh ar a laghad duine amháin freagrach as comhordú an athbhreithniú (ag braith ar chomhthéacs na scoile dar ndóigh) 
Cuir isteach dátaí sealadacha le haghaidh an athbhreithnithe agus na tuairisceoireachta. Tabharfaidh sé seo deis do chomhordaitheoir an phlean/don scoil tuairisc a thabhairt ar a c(h)uid torthaí agus aiseolas ón bhfoireann a fháil.  Déan tagairt do thascanna sa Phlean Gnímh agus scrúdaigh gur cuireadh i gcrích iad de réir an fhráma ama a bhí leagtha síos.
(b) Fráma ama
            Luaigh dáta cinnte chun athbhreithniú a dhéanamh ar an bplean seo.
Daingniú agus Cumarsáid
Déanfaidh an Bord Bainistíochta an daingniú.
Abair conas a chuirfear an plean seo amach agus cé dó/dóibh a dtabharfar é.
Mír Thagartha
· Curaclam na Bunscoile: Ceol (1999)
· Curaclam na Bunscoile. Foghlaim do Linbh: Treorlínte do Thuismitheoirí

